
1

PROGRAM PODRŠKE 
MARGINALIZIRANIM 
GRUPAMA (PPMG)  APRIL 2017.

SADRŽAJ
Kako smanjiti broj slučajeva trgovine ljudima?                                                                                                                                             1
Obilježavanje Svjetskog dana svjesnosti o autizmu u Servis centrima                                                                                                             1
O važnosti strateških planova                                                                                                                                                                    2
Šta je nama finansijsko upravljanje?                                                                                                                                                             2

KAKO SMANJITI BROJ SLUČAJEVA 
TRGOVINE LJUDIMA?

U Bihaću je 26. aprila 2017. godine održan završni okrugli 
sto inicijative „Mladi i zajdnica – imaš pravo da znaš. 

Cilj inicijative je smanjiti broj slučajeva trgovine ljudima 
kroz aktivne mjere prevencije u direktnom kontaktu s 
potencijalnim žrtvama, a u saradnji sa svim relevantnim 
institucijama u lokalnim zajednicama. 

Aktivnostima koje su realizovane u okviru inicijative 
pružena je direktna pomoć žrtvama trgovine ljudima/
djecom, a naročito mladim Romima koji se bave različitim 
oblicima prosjačenja.

Okruglom stolu prisustvovali su predstavnici Ministarstva 
unutrašnjih poslova USK, Ministarstva obrazovanja, nauke, 
kulture i sporta, te policijskih uprava, centara za socijalni 
rad, Socijalno-pedagoške životne zajednice, a organizator 
je bila Demokratska organizacija mladih Velika Kladuša.

Cilj je bio okupiti sve odgovorne aktere, predstaviti 
probleme s kojima se susreću marginalizirane grupe, te 
predstaviti aktivnosti i rezultate inicijative.

Inicijativu ”Mladi i zajednica – Imaš pravo da 
znaš” podržao je USAID-ovog Programa podrške 
marginaliziranim grupama (USAID/PPMG).

OBILJEŽAVANJE SVJETSKOG DANA 
SVJESNOSTI O AUTIZMU U SERVIS 
CENTRIMA

Servis centri “Dajte nam šansu”, “SocI” i “Tračak nade” 
čiji rad podržava USAID/PPMG obilježili su Svjetski dan 
svjesnosti o autizmu.

Opća skupština UN-a.2007. godine prihvatila je 
rezoluciju o obilježavanju 2. aprila kao Svjetskog dana 
svjesnosti o autizmu.

Prema ocjeni Europskog parlamenta i Ujedinjenih naroda 
osobe sa poremećajem autističnog spektra su jedna od 
socijalno najisključenijih grupa ljudi. 

Autizam se može opisati kao spektar poremećaja koji 
variraju po težini simptoma i po povezanosti s drugim 
poremećajima, a većina djece sa autizmom, njih oko 75%, 
ima neki oblik intelektualnih teškoća.

Već godinama se nastoji podizati svijest javnosti o 
ovom poremećaju, održavaju se dobrotvorne priredbe, 
koncerti, igre i slično, a u Sjedinjenim Američkim 
Državama april je proglašen kao „Mjesec svjesnosti o 
autizmu“.

Program podrške marginaliziranim grupama podržao je 
rad Servis centara u Sarajevu, Tuzli i Foči, a koji između 
ostalog pružaju podršku i osobama sa autizmom

O VAŽNOSTI STRATEŠKIH 
PLANOVA

Trening o temi Izrada strateških planova održan je od 4. 
do 5. aprila 2017. g., na Jahorini za petnaest predstavnika/
ca organizacija korisnica grantova. Učesnici/e su se tokom 
treninga upoznali sa osnovnim koracima u procesu 
strateškog planiranja i principima na kojima se temelji, 
stekli vještine kreiranja vizije i misije, korištenja SWOT 
i TOWS analize, definiranja strateških fokusa iciljeva, 
te se upoznali sa načinom kreiranja plana monitoringa 
provođenja strateškog plana.

“Mislim da je zaista jako bitno proći jednu vrstu ovakvog 
treninga kako bismo uopšte mogli da imamo sliku naše 
organizacije, našeg tima, ali i sliku organizacije unutar 
društva u kojem
djelujemo. Ono što bih možda mogla izdvojiti da je jako 
bitno nama bilo ovdje u toku treninga
jeste praktični rad i razmišljanje o prošlosti u našoj 
organizaciji, o našim budućim planovima
kroz praktične vježbe.” - Lejla Huremović, Sarajevski 
otvoreni centar SOC

Dijelom treninga bila je i sesija o rodnoj ravnopravnosti, a 
u kontekstu teme. 
učesnicima/ama treninga prdstavljen je zakonski okvir 
koji regulira pojam rodne ravnopravnosti u BiH kao i 
konvencije koje je BiH usvojila, te na koji način kreirati 
gender senzitivni strateški plan.

ŠTA JE NAMA FINANSIJSKO 
UPRAVLJANJE?

Krajem aprila održan je i trening o temi Finansijsko 
upravljanje.

Trening je održan u Ilidži, a prisustvovalo je petnaest 
predstavnika/ca organizacija korisnica grantova. 
Tokom treninga učesnici/e su imali priliku unaprijediti 
znanje o finansijskom poslovanju, sistemu internih 
kontrola u oblasti finansijskog poslovanja, finansijskom 
računovodstvu, finansijskom izvještavanju, vrstama 
ugovora, obračunu plata, te zakonskim i poreskim 
obavezama NVO-a kao poslodavca. 
“Svaki novi trening donosi neku novu spoznaju, novo 
iskustvo, novu razmjenu iskustava, nove stvari naučite 
i vidite ustvari gdje ste grešku napravili i gdje možete 
da budete bolji i savjesniji, prosto organizovaniji. Ja sam 
oduševljena treningom. To je moja prva impresija. Imam 
utisak da će ovo stvarno doprinijeti da napravimo neku 
bolju organizaciju. Onog momenta kad ste vi sigurni u 
svoj rad, prosto ste sigurni kad dođe donator, revizor. 
Nemate onu dozu nesigurnosti I da vam nedostaje ono 
nešto da ne možete da objasnite.” – Biljana Stanojević, 
Helsinški odbor za ljudska prava u RS-u.
Trening su vodile Ismeta Čardaković, Šejla Jakupović i 
Anja Didović.

